
 

 

OPH-1435-2022 
 
Fámus  1.8.2022 rájes doaisttážii 
 
Ásahusat, maidda mearrádusa addima doaibmaváldi vuođđuduvvá 
 
  Vuođđooahpahusláhka (628/1998) 37 § 3 mom. (1444/2009) 

Ásahus oahpahusdoaimma bargoveaga gelbbolašvuođagáibádusain 
(986/1998) 9 § 2 mom. (1133/2003) 

 
  Geatnegahttin galgá čuvvojuvvot 
 
  Gomiha Oahpahusráđđehusa mearrádusa nr 25/011/2005 
 

Eará go skuvlla oahpahusgillii ja vierisgielat skuvlla addin oahpahusas geavahuvvon 
oahpahusgiela hálddašeami čájeheapmi (OPH-1435-2022) 
 

Oahpahusráđđehus lea mearridan, ahte oahpahusdoaimma bargoveaga 
gelbbolašvuođagáibádusain addojuvvon ásahusa 9 § 2 momeanttas 
oaivvilduvvon eará go skuvlla oahpahusgillii addojuvvon (giellalávgun- dahje 
čuozáhatgiela oahpahus) ja vuođđooahpahuslága 10 § 4 momeanttas 
oaivvilduvvon sierra oahpahusjoavkku dahje vierisgielat skuvlla addin 
(vierisgielat skuvla) ovda- ja vuođđooahpahusas oahpaheaddjis gáibiduvvon 
oahpahusas geavahuvvon giellahálddašeami sáhttá čájehit čađahemiin: 

 
1. universitehtas unnimustá 60 oahppočuoggá viidosaš oahpuid 

giellalávgun- dahje čuozáhatgielas dahje vierisgielat skuvlla 
oahpahusgielas; 
 

2. buot almmolaš gielladutkosiin addojuvvon lága (964/2004) mielde 
dutkosii gullevaš oasseiskosiid alimus dáidodásis 5 giellalávgun- dahje 
čuozáhatgielas dahje vierisgielat skuvlla oahpahusgielas, ovdal jagi 
2002 čađahuvvon dutkosis goittotge dáidodásis 7; 
 

3. almmusservošiid bargoveagas gáibiduvvon giellamáhtus addojuvvon 
lága (424/2003) mielde stáhtahálddahusa suoma- dahje ruoŧagiela 
njálmmálaš ja čálalaš gielladutkosa giellalávgungiellan geavahuvvon 
gielas dutkosa dáidodásis buorre; 
 

4. visot almmolaš gielladutkosiin addojuvvon lága (964/2004) mielde 
dutkosii gullevaš oasseiskosiid alimus dáidodásis 5 sámegielas, ovdal 
jagi 2002 čađahuvvon dutkosis goittotge dáidodásis 7, dahje sámi 
giellalága (1086/2003) mielde oahpuid oktavuođas čađahuvvon 
giellaiskosiin dahje allaskuvlaoahpuiguin; 

  
5. oahpaheaddeiskuvlejumi olgoriikkain čuozáhat- dahje giellalávgungillii 

dahje vierisgielat skuvlla oahpahusgielas dainna eavttuin, ahte 
Oahpahusráđđehus lea dovddastan áššáigullevaš olbmo olgoriikkain  
čađahan dutkosa oahpaheaddji ámmátgelbbolašvuođas addojuvvon 
lága (1384/2015) dahje dainna gomihuvvon lága (1093/2007), 



 

 

olgoriikkain čađahuvvon allaskuvlaoahpuid buvttadan 
virgegelbbolašvuođas addojuvvon (1385/2015) dahje dainna 
gomihuvvon lága (531/1986), Eurohpa servoša almmolaš dutkosiid 
dovddastanvuogádaga fápmuibidjamis addojuvvon lága (1597/1992) 
mielde dahje Oahpahusráđđehus lea oahpahusdoaimma bargoveaga 
gelbbolašvuođagáibádusain addojuvvon láhkaásahusa (986/1998) 21 § 
vuođul dohkkehan áššáigullevaš olbmo čađahan oahpuid gokčevažžan 
oahpaheaddji doibmii; dahje 

 
6. unnimustá beali alit allaskuvladutkkusin giellalávgun- dahje 

čuozáhatgillii dahje vierisgielat skuvlla oahpahusgillii čađahanvuloš 
oahpaheaddji gelbbolašvuođa buvttadeaddji oahpuin Suomas. 

 
 
Giellalávgun- dahje čuozáhatgiela hálddašeami čájeheapmi ovdalis 
oaivvilduvvon vugiin eaktuduvvo dan dáhpáhusas, ahte báikkálaš 
ovdaoahpahusoahppaplána mielde sáhka lea Ovdaoahpahusa oahppaplána 
vuođuštusain 2014 oaivvilduvvon ruovttueatnanlaš gielaid árra dievaslaš 
giellalávgumis ovdaoahpahusas dahje viiddes guovttegielat ovdaoahpahusas. 
 
Čuozáhat- dahje giellalávgungiela hálddašeami čájeheapmi ovdalis 
oaivvilduvvon vugiin eaktuduvvo dan dáhpáhusas, ahte báikkálaš oahppaplána 
mielde sáhka lea Vuođđooahpahusa oahppaplána vuođuštusain 2014 
oaivvilduvvon ruovttueatnanlaš gielaid árra dievaslaš giellalávgumis dahje 
viiddes guovttegielat oahpahusas. Čájehan dihtii gáržžit guovttegielat 
vuođđooahpahusas giellahálddašeami lea doarvái, go lea čađahan buot 
oasseiskosiid čuozáhatgielas almmolaš gielladutkosis addojuvvon lága 
(964/2004) mielde dutkosis dáidodásis 4. 
 
Dáinna mearrádusain gomihuvvon mearrádusa mielde oahpahusgiela 
hálddašeami čájehan olbmos gávnnahuvvo leat ain áššáigullevaš giela 
hálddašeapmi addit vástideaddji oahpahusa. 
 

 


